
GOUVÈNÈ CUOMO ANONSE PREMYE FAZ RE-DEVLOPMAN RICHARDSON OLMSTED COMPLEX NAN 

BUFFALO 

 

Sipò eta a pral kreye anpil santèn djòb ak avantaj ekonomik enpòtan pou rejyon an 

 

Jodi a, Gouvènè Andrew M. Cuomo ak Richardson Center Corporation (RCC) te anonse premye faz re-

devlopman Richardson Olmsted Complex, yon Moniman Istorik Nasyonal nan Buffalo. Sipò eta a bay pou 

re-devlopman konplèks 19yèm syèk la ap jwenn envestisman prive epi l ap kreye plis pase 500 djòb nan 

domèn konstwiksyon ak apeprè 90 djòb pèmanan atanplen.  

 

Yo pral re-kreye Towers Administration Building senbolik ak de (2) bilding paviyon ki toupre – yon konplèks 

ki sou yon sipèfisi apeprè yon tyè 480.000 pye kare ki la depi 140 ane – kòm yon otèl-boutik, espas pou 

evènman ak konferans ak Buffalo Architecture Center. Gouvènè Adjwen Robert Duffy te anonse yon ekip 

achitèk, operatè otèl ak manadjè konstwiksyon k ap fè transfòmasyon moniman senbolik sa a jodi a nan 

yon konferans pou laprès.  

 

Gouvènè Cuomo di konsa, “Kòm youn nan pi gwo pwojè devlopman ekonomik piblik-prive nan rejyon an, 

re-devlopman Richardson Olmsted Complex pral kreye anpil santèn djòb ak djòb pèmanan, epitou l ap bay 

avantaj ekonomik enpòtan. Premye faz la ap transfòme ansyen Buffalo State Hospital ki te yon kote pou 

gerizon epi k ap vin youn nan ospitalite, epi l ap sèvi kòm yon vrè resous nan efò maketing touris pati nò 

eta a.” 

 

Prezidan Richardson Center Corporation, Stan Lipsey, di konsa, “Nou kontan anpil pou tranzisyon an apre 

anpil ane gwo planifikasyon pou yon faz reyabilitasyon ki pi aktif, re-itilizasyon ak konstriksyon. Richardson 

Olmsted Complex pral jwe yon wòl enpòtan nan kontinyasyon kwasans enpresyonan biznis touris kiltirèl 

rejyon nou yo, pandan l ap ofri mache a anmenmtan kòm yon pwodui ospitalite ki inik ak enteresan.” 

 

Yo chwazi ekip achitèk Flynn Battaglia Architects ki baze nan Buffalo, ansanm avèk Deborah Berke Partners 

ak Goody Clancy pou fè plan otèl-boutik la, espas pou evènman ak konferans ak sant achitekti, epitou yo 

chwazi LP Ciminelli kòm manadjè konstriksyon an. Yo chwazi INNVest Lodging, ki gen biwo santral li tou 

nan Buffalo, kòm operatè prefere otèl-boutik la ak espas pou evènman ak konferans.  

Majistra Vil Buffalo, Byron Brown, ki remake nan ane 2012 plis pase $1,3 milya dola na aktivite devlopman 

ekonomik t ap fè oswa te anonse nan Buffalo, di konsa, “Mwen ta renmen di Gouvènè Cuomo mèsi pou 

angajman li kontinye pran pou kreye anpil djòb ak sipòte envestisman nan Buffalo lè li anonse jodi a 

premye faz re-devlopman Richardson Olmsted Complex istorik. Sa a se yon gwo nouvèl pou Buffalo, epi l 

ap pran avantaj sou elan pozitif ki pèmèt vin gen yon elan nouvo aktivite devlopman ekonomik nan vil  

nou an.” 

 

Modènizasyon $56,4 milyon dola a se yon pwojè twazan, ki gen ladan yon faz konsepsyon sou uit (8) mwa 

pwodiksyon dokiman konstwiksyon an sou uit (8) mwa ak faz soumisyon òf, ak yon faz konstwiksyon sou 

20 mwa. Pwojè a finanse avèk $37,4 milyon dola nan lajan Eta a ak $19 milyon dola nan Kredi Taks Istorik 

ak Nouvo Mache. Answit, Empire State Development Corporation (ESDC) te apwouve sibvansyon pou 

aktivite pre-konstriksyon, estabilizasyon ak rajenisman. Antou, pwojè sa a jwenn yon asistans $64 milyon 

dola nan finansman Eta a. Yo estime premye faz la pral kreye 545 djòb nan domèn konstwiksyon ak yon 

pewòl $24,4 milyon dola.  Lè pwojè a fini, l ap kreye apeprè 75 a 90 djòb pèmanan atanplen avèk yon 

pewòl $2,7 milyon dola chak ane.  

 

Otèl la ak sant evènman ak konferans ap bay avantaj ekonomik enpòtan tou chak ane. Lavant anyèl chanm 

pou pase nwit pou $3,3 milyon dola egal a $451.185 revni nan taks pou lavant/okipasyon chanm nan. Yon 

estimasyon $3.678.000 dola nan lavant dirèk nan kliyan otèl la ak kliyan konferans yo pandan yo nan 

Buffalo ap bay yon lòt $321.825 dola nan revni taks sou lavant chak ane.  

 

Yon eleman enpòtan plan re-devlopman se “rajenisman” peyizaj Konplèks la. Travay sou South Lawn, sou 

Forest Avenue, ap fini pou sezon lete sa a pou yon espas pou akeyi piblik la k ap montre modèl dirab, 

tankou plantasyon deskriptif ak jaden lapli pou drenaj dlo tanpèt. Y ap plante plis pase 125 pyebwa, pou 

kreye espas ki lib epi ki gen ovan pou moun rasanble ak pou lwazi. Plan an ap bati sou entansyon orijinal 

Olmsted pandan l ap konsève resous ki la deja yo, konsève estrikti espas la, ak kreye koneksyon ak objektif. 

Y ap kreye yon dezyèm nouvo antre avèk amelyorasyon yon wout ak peyizaj sou bò nò konplèks la.  

 

Aksyon rajenisman an ap pati ki pi enpòtan nan yon pwosesis planifikasyon konsèvasyon apwofondi ki te 

kòmanse nan ane 2006. Pwosesis la te fè pati yon komite konsiltasyon Urban Land Institute (ULI), Rapò 

Estrikti Istorik, Rapò Peyizaj Kiltirèl, Plan-Direktè ak yon Deskripsyon Konsekans Jenerik sou Anviwònman 

an ki apwouve. Tout rapò sa yo disponib sou Entènèt nan sitwèb www.richardson-olmsted.com. Remak 

piblik la te rasanble nan yon Gwoup Konsiltasyon Kominotè ak nèf (9) reyinyon piblik te ede kreye yon plan 

re-itilizasyon ki fò epi tout moun aksepte li. Answit, $10 milyon dola nan aktivite estabilizasyon te fèt pou 

evite degradasyon ak zak vandalis pidevan.  

 

Se Andropogon Associates of Philadelphia, PA, ki te fè modèl South Lawn. Li se yon antrepriz yo rekonèt 

sou plan entènasyonal pou achitekti peyizaj ki baze sou ekoloji. Plan an entwodui chanjman piblik la te 

rekòmande yo, epi se Gwoup Konsiltasyon Kominotè Richardson Olmsted Complex ki te fè li.  

Senatè Mark Grisanti di konsa, “Sa a se yon transfòmasyon enteresan epi mwen fyè pou patisipe ladan. 

Nan yon nòt pèsonèl, premye pati pwojè-lwa Gouvènè Cuomo te siyen pou fè li vin lwa se te Senate Bill S 

1406, ki te transfere konplèks Richardson ba Richardson Center Corporation.  Pwojè sa a pral kreye anpil 

djòb nan Western New York, alafwa nan domèn konstwiksyon ak djòb pèmanan atanplen, mwen bat bravo 

pou efò tout moun ki konsène yo.” 

 

Manm Asanble Sean Ryan di konsa, “Yon Richardson Complex ki repare nèt epi ki re-adapte pral pote anpil 

avantaj devlopman ekonomik nan Buffalo ak Western New York.  Pandan n ap selebre pwochen etap 

pwogrè sa a nan Richardson Complex, mwen ta renmen di Gouvènè Cuomo ak administrasyon li a mèsi 

pou yon angajman yo kontinye pran pou pwojè sa a, ak devlopman ekonomik nan Buffalo ak Western  

New York.” 

 

Fondatè INNVest Lodging, Dennis P. Murphy, di konsa, “Nou planifye pou entwodui eksperyans nou 

rasanble yo pou fè Richardson Olmsted Complex gen anpil lavi pou Rejyon Buffalo/Niagara. Nou gen anpil 

konfyans otèl la ap jwenn anpil vizitè ak kliyan anplis Buffalo pou eksperyans Rejyon nou an. Sa a pi gran 

pase devlopman yon otèl, nou konsidere sa kòm yon bijou kominote a, pou Nasyon an fè eksperyans, epi 

sa ap rive fèt nan Buffalo, New York.”  

 

Direktè Flynn Battaglia Architects Design, Peter Flynn, di konsa, “Restriktirasyon ak re-itilizasyon H.H.  

Richardson’s Richardson Olmsted Complex pou adaptasyon se bon privilèj ak yon gwo defi, fason pou fè 

yon bagay ki eksepsyonèl sou yon bagay eksepsyonèl. Ekip konsepsyon an espere modènize yon lòt nan 

Moniman Istorik Nasyonal rejyon nou yo.” 

 

Deborah Berke, Patnè Fondasyon Deborah Berke Partners, di konsa, “Mwen santi mwen nan lanmou avèk 

kokennchenn Richardson Olmsted Complex premye fwa mwen te wè li, nan tout laglwa majestye li, epi se 

yon lonè pou mwen patisipe na etik k ap fè konplèks vin gen yon lavi tounèf. Antan yon achitèk, mwen 

enterese anpil nan fè ansyen bilding yo vin enpòtan nan monn jodi a, epi mwen apwòch reflechi ak sansib 

nou pou pwojè sa a pral lanse poto-mitan 19yèm syèk Richardson avèk yon lespri 21yèm syèk la.”  

 

Prezidan ak Direktè Jeneral LP Ciminelli, Louis Ciminelli, di konsa, “Richardson Olmsted Complex se youn 

nan trezò achitekti enpòtan ak atraksyon touris kiltirèl nan Buffalo. Nou, nan LP Ciminelli, se yon lonè pou 

nou pou patisipe nan ekip pou modènize li nan ansyen laglwa li.” 

 

Direktè Goody Clancy, Jean Carroon, di konsa, “Lansman Richardson Olmsted Center se yon kado pou 

Buffalo ak lemonn. Goody Clancy fyè pou patisipe nan jesyon yon trezò achitekti enpòtan konsa.” 

 

Flynn Battaglia Architects se yon antrepriz achitekti ki baze nan Buffalo. Li gen alatèt li Ronald Battaglia ak 

Peter Flynn. Antrepriz la konsantre sou plan, konsèvasyon istorik ak planifikasyon pou pwojè edikasyon 

avanse, lojman ak kominote. Yo gen anpil eksperyans avèk achitekti eritaj tankou planifikasyon 

konsèvasyon, modènizasyon bilding ak re-konstwiksyon materyèl ak asanble akayik. Antrepriz la te alatèt 

efò konsèvasyon sou anpil Moniman Istorik Nasyonal Buffalo tankou reparasyon Guaranty Building; re-

devlopman Roycroft Campus; ak reparasyon pati deyò nan St. Paul's Cathedral. Pwojè rejis Istorik Nasyonal 

yo gen ladan re-itilizasyon pou adaptasyon ak modènizasyon Ansyen Biwo Lapòs pou Erie Community 

College; rekonstwiksyon koupòl prensipal la nan Jaden Botanik; ak konvèsyon Asbury Delaware Church an 

“Babeville.” 

 

Deborah Berke Partners se yon antrepriz achitekti ak modèl andedan ki kreye bilding ak espas ki pwoteje 

ant aryè-plan ak premye-plan, ant teksti istwa rich ak presizyon tan modèn nan. Depi ane 1982, antrepriz la 

ap travay avèk anpil moun, gwoup kiltirèl, ak devlopè inovasyon pou kreye plan otèl espesyal, bilding 

piblik, sant pou boza ak akademi, ak kay ki bati sou demann. Deborah Berke Partners baze nan New York. 

Li reyalize anpil pwojè toupatou nan lemonn ak nan Etazini. Pwojè l ap reyalize kounye a gen ladan kèk otèl 

ki nan Arkansas ak Ohio, suivi pou Louisville 21c Museum Hotel ki resevwa prim; yon sant boza kominotè ki 

nan Manhattan; bilding atistik ak yon nouvo rezidans nan plizyè kolèj boza liberal; ak yon kantite kay prive. 

 

Goody Clancy se yon antrepriz achitèk, konsèvatè achitèk, konseptè iben ak planifikatè ki baze nan Boston 

epi k ap pratike toupatou nan peyi a. Travay Goody Clancy sou bilding istorik yo ak moniman modèn yo gen 

ladan evalyasyon, reparasyon, ak reyabilitasyon estrikti ki la depi anpil syèk. Goody Clancy te finalize Rapò 

sou Estrikti Istorik Richardson Olmsted Complex nan ane 2008. Istwa jeneral ak dokiman kondisyon ak 

karaktè ki defini patikilarite se te yon fondasyon ak zouti enpòtan pou planifikasyon re-itilizasyon an. 

Bilding yo renmen ki repare ak modènize anba direksyon Goody Clancy gen ladan H. H. Richardson’s Trinity 

Church ki nan Vil Boston ak Chanm Sena Massachusetts.  

 

INNVest Lodging Services konprann, epi li gen repitasyon avèk moniman istorik ak peyizaj otèl Rejyon 

Buffalo/Niagara. Nan ane 2001, INNVest Lodging te vin gen lavi ankò, epi li te jwenn aklamasyon nasyonal 

nan yon moniman istorik ki t ap dòmi depi lontan nan Buffalo, New York yo konnen kòm The Mansion nan 

Delaware Avenue. Nan dènye 23 ane yo, INNVest Lodging, avèk asosye li yo, te devlope yon pòtfolyo 

operasyon otèl ki gen siksè depi California pou rive nan Texas epi depi Washington pou rive nan Michigan. 

Anplis siksè nasyonal li genyen, Konpayi an montre kijan li gen espètiz nan otèl Deliks, Sant Konferans ak 

operasyon franchiz otèl premye klas. Hotel Company gen biwo santral li nan Buffalo, New York. Li gen 

devouman pou repare estrikti istorik ki pa pwodiktif epi ki nan move eta pou fè yo vin resous enpòtan pou 

kominote a.  

 

LP Ciminelli te kòmanse kòm yon antrepriz jeneral pou kontra jeneral, epi li grandi pou vin yon gwoup 

konstriksyon nasyonal ki gen nivo siperyè. Depi ane 1961, LP Ciminelli reyalize rezilta ki fè li resevwa prim 

pou kliyan enstitisyonèl ak komèsyal, tankou Pwojè Rekonstwiksyon Lekòl Piblik Buffalo yo pou $1,45 milya 

dola ak Darwin Martin House. Jodi a, LP Ciminelli gen ladan twa (3) pati prensipal: jesyon konstriksyon, 

jesyon kontra jeneral ak jesyon pwogram. Kit se egzekisyon pwogram amelyorasyon enèji jeneral, 

konstwiksyon sant rechèch konplèks oswa jesyon yon pwogram konsevwa-bati-finanse pou bati sant 

dènye modèl – LP Ciminelli pran angaje pou bay rezilta estratejik ki gen pi bon kalite a. 

